
Сывлӑш хапхи... Ҫапла ытарлӑн 
калатпӑр халё эпир Шупашкарти 
аэропорта. Кунён-ҫӗрӗн хёрӳ ӗҫ 
пырать кунта. Кӗмӗл тӗслӗ само­
летсем пӗрин хыҫҫӑн тепри сыв-
лӑша ҫёкленеҫҫё, мӑнаҫлӑн анса 
лараҫҫӗ. 

Кӑҫал авнапредприяти коллекти­
ве Шупашкарта аэропорт уҫнӑран-
па хӗрӗх ҫул ҫитнине паллӑ турӗ. 
Чи малтан кунта АН-2 самолетсем 
ҫеҫ вёҫнё пулсан, халё вара реак-
тнвлӑ лайнерсем пассажирсене ҫӗр-
шыври тёрлё хуласене илсе ҫите-
реҫҫӗ. 

Аэропорт юлашки 25 ҫул хуш-
шинче кӑна ултӑ миллиона яхӑн 
пассажир, икӗ миллион тонна поч­
та, вуншар миллион тонна груз 
турттарнӑ, колхозсемпе совхозсен 
уй-хирӗсене тата вӑрмансене вунӑ 
миллион гектар удобрени сапнӑ. 

...Мускавран тин ҫеҫ ТУ-134 са­
молет вӗҫсе килчё. 

— Рейс ӑнӑҫлӑ иртрё, — хавас-
лӑн пёлтерчё пире экипаж коман­
дире Чӑваш АССР тава тивӗҫлӗ 
транспорт работнике Виктор Поли-
карпович Шабашов. Ҫитёнӳсем ту-

нӑшӑн ӑна нумаях пулмасть Ёҫ-
лӗх Хӗрлё Ялав орденӗпе наградӑ-
ланӑ. 

Чӑннипех хастар авиаторсем ёҫ-
леҫҫё кунта. Вӗсем хушшинче ве-
терансем те сахал мар. Акӑ Дмит­
рий Усанин, Петр Соколов, Гер­
ман Смирнов, Анатолий Киселев, 
Леонид Зимин юлташсен кӑкӑрӗсе-
не орденсемпе медальсем илем-
летеҫҫё. Авиацире вёсем 20—30 
ҫул ытла тӑрӑшаҫҫӗ. 

Ветерансемпе юнашар ҫамрӑксем 
те вӑй хураҫҫӗ. Владимир Заниз-
дра, Василий Ирейкин, Владимир 
Кириллин сывлӑш карапён коман-
дирёсем шанса панӑ ӗҫе тӳрё кӑ-
мӑлпа туса пыраҫҫё. Кунта вёсен 
ячӗсене яланах ырӑпа асӑнаҫҫё. 

Аэропорт коллективе пассажир-
сен ыйтӑвӗсене туллин ти-
вӗҫтерме тӑрӑшать. Кӗтев залӗнче 
яланах хӑтлӑ та тирпейлё. Само-
летра пассажирсем кӑмӑллӑ пул-
ччӑр тесе бортпроводницӑсем тим-
леҫҫӗ. Татьяна Василькова, Гали­
на Соловьева, Валентина Дигуева, 
Рауза Субхангулова проводницӑсем 
ҫынсемпе яланах ӑшшӑн та кӑ-
мӑллӑн калаҫаҫҫӗ. 

Лариса Смирнова диспетчер — 
чи ҫамрӑккисенчен пёри. Вӑл аэ-
ропортри ВЛКСМ комитечён чле­
не. Ана ӗҫре хастар пулнӑшӑн 
предприятири Хисеп хӑми сине 
кёртнё. ВЛКСМ Тёп Комитечён 
«Молодой гвардеец X I пятилетки» 
значокне панӑ. 

Авиапредприятие опытлӑ руко­
водитель Виктор Францевич Эн­
гельс ертсе пырать. Вал авиацире 
хӗрӗх ҫул ытла тӑрӑшса ӗҫлет. Вё-
сенчен 25 судне Шупашкарти аэ-
ропортра. Малтан пилот пулнӑ, 
ДОСААФӑн Горькири вёҫев шку-
лӗнче инструкторта ӗҫленӗ, кая-
рахпа — звено, эскадрилья коман­
дире. Халё вара — авиапредприя-
ти командире. Ёҫри пысӑк ҫитӗнӳ-
семшён Виктор Францевича «СССР 
тава тивёҫлӗ пилочё» ятне панӑ. 

Аэропорт коллективе партии 
XXVII съезчён йышӑнӑвӗсене ӑнӑҫ-
лӑ пурнӑҫлассишён пуҫаруллӑн, 
тӑрӑшса ёҫлет. 

В. САМАРИН 

Ф о т о ӳ к е р ч ӗ к с е н ч е : 

1) ТУ-134 самолет экипаже 
(сулахайран сылтӑмалла): 
Ю. Полёщук иккӗмӗш пилот, 

Г. Сарыев штурман, В. Ша­
башов командир, Г. Соловье­
ва бортпроводница, A. Be 
ремчук бортмеханик тата 
Т. Василькова бортпроводни­
ца; 

2) Авиапредприяти команди­
ре В. Энгельс; 
3) Л. Смирнова диспетчер. 


